
Врз основа на член 18 став 2 од Законот за контрола на извозот на стоки и технологии 
со двојна употреба (“Службен весник на Република Македонија” бр. 82/2005), министерот 
за економија во согласност со министерот за финансии, донесе 

 
П Р А В И Л Н И К 

ЗА ФОРМАТА И СОДРЖИНАТА НА “СЕРТИФИКАТОТ ЗА КРАЕН КОРИСНИК” 
ПРИ УВОЗ НА СТОКИ И ТЕХНОЛОГИИ СО ДВОЈНА УПОТРЕБА 

 
Член 1 

Со овој  правилник се пропишува формата и содржината на “сертификатот за краен ко-
рисник” при увоз на стоки и технологии со двојна употреба. 

 
Член 2 

“Сертификатот за краен корисник”, се издава на  образецот кој  е составен дел на овој 
правилник. 

  
Член 3 

“Сертификатот за краен корисник” се издава врз основа на барање на увозникот, при 
увоз на стоки и технологии со двојна употреба согласно член 14 од Законот,  кон кое се 
приложуваат следните докази: 

- копија од изводот од регистарот во кој е запишан подносителот на барањето; 
- копија од согласност или дозвола од надлежен орган за вршење дејност ако е со закон 

пропишано; 
- копија од документи кои упатуваат на квалитетот и техничките карактеристики на стока-

та ( кога се работи за хемикалии формула на структурата на елементите и регистерски број на 
сервисот за хемиските состојки CAS); 

- оригинал или заверена копија на договорот склучен со фирмата од која се увезува стоката 
односно нарачка; 

- изјава дека стоката која се увезува нема да се употребува за други намени и дека нема 
повторно да се извезува без дозвола на Министерството за економија; 

- оригинален образец за уплатена административна такса. 
 

Член 4 
Овој правилник влегува во сила наредниот ден од денот на објавувањето во “Службен 

весник на Република Македонија”. 
 
    Министер,                                         Министер, 

м-р Фатмир Бесими, с.р.          м-р Никола Поповски, с.р. 
     
         Бр. 10-1182/2 
28 февруари 2006 година 
            Скопје 

